
Августалъулал лъугьа-бахъиназ  20 сон тIубаялде

БатIи-батIиял миллатазулгун диниял идарабаз-
да гьоркьоб рекъел ва цоцада ричIчIин цIуниялъулъ 
чIужугIаданалъул кIваралъул бицараб руччабазул 
данделъи тIобитIана араб анкьалъ Агъвали. Дагъис
таналдаса закониял гурел яргъид гIуцIарал къокъаби 
нахъчIваралдаса къого сон тIубаялда хурхараб  фору-
малда гIахьаллъана  мугIрузулаб территориалияб окру-

галъул анцIила анлъго районалдаса руччабаз. Гьениб 
гIахьаллъи гьабуна мугIрузулаб территориалияб окру-
галда Дагъистаналъул БетIерасул вакил МухIамад Ка-
миловас, республикаялъул миллияб политикаялъулги 
диниял ишазулги министр Энрик Муслимовас, гьебго 
идараялъул отделалъул нухмалъулей Хасайбат Валие-
валъ, Дагъистаналъул руччабазул союзалъул нухмалъу
лей Интизар Мамутаевалъ, муфтиясул кумекчи Идрис 
Асадулаевас ва цогидазги.

Форум рагьулаго, районалъул бетIер АнвархIажи 
Вечедовас бицана батIи-батIиял миллатазул ва дина-
зул гIадамазда гьоркьоб цоцадехун гьуинлъи ва адаб 
цIуниялъулъ чIужугIаданалъул кIваралъул. 

-Гьанир данделъарал руччабаз жидерго къуватги, 
жанги, гьайбатлъиги буссинабизе ккола гIагараб ра-
кьалда рекъел, метерисеб къо ракIчIараб, чIара-хьараб 
хIалалъул букIинабиялде, динияб рахъалъ гIолохъанаб 
гIелалда гьоркьоб ричIчIунгутIи тIагIинабиялде, гьеб 
рахъалъ гьабулеб хIалтIи дагьабги лъикIлъизабиялде. 
Лъималазе кьолеб тарбиялда бараб буго аслияб 
къагIидаялъ нилъер жамгIияталъул букIинесеб,-ян  
абуна АнвархIажи Вечедовас.

-Дагьал гьечIо нилъер жамгIиял хIаракатчагIи-
руччаби, гьезул гIемерисел руго хIукуматалъул батIи-
батIиял хъулухъазда. КIудияб букIана ва буго кIвар 
магIарул чIужугIаданалъул республикаялъул жамгIияб 
гIумруялда, тарихалда. Бихьиназдаса нахъе къаларо 
къуркьи-къай лъаларел нилъер руччаби цо-цо ишазулъ, 
хIатта, гьезиецин мисалияб куцалъ тIубала жидеда 
тIадал ишал. Гьелъие нугIлъун ккола 1999 соналъул ба-
лагьаб августалъул къоял. 

Чанги магIарулалъ регIана хъачагъаздаса гIагараб 
ракь цIунизе вас, рос, вац умумузул тарих мисалалъе 
босун, гIаданлъиги ватIаналде рокьиги инсанасул чор-
холъ кидаго рукIине кколеблъиги малъун, гьел сах-
саламат нахъруссиналъухъ балагьун чIун макьу тарал 
чанги сардалги рорчIун. Нус-нус рагъухъанасе, аза-
азар лъутун рачIаразе квен-тIех ва рукIа-рахъиналъе 
шартIал чIезаруна гьез, лъукъаразе медицинаялъулаб 
кумек гьабуна,-ян магIарулалъул хIаракаталде кIвар 
буссинабуна Энрик Муслимовас.  

КIалъазе вахъарав МухIамад Камиловас бихьиза-
буна жакъа гIадинал тадбираз, жамгIиял цолъабазул 
къуватги цо рахънибе буссинабун, республикаялъул 
жамгIиябгун политикияб хисунгутIи цо хIалалда 
чIезабизе, гIун бачIунеб гIелалъе напсиябгун рухIияб 
тарбия кьеялъе, Дагъистаналъул миллияб буголъи 

цIуниялъе, батIи-батIиял миллатазул ва диназул хал-
къазда гьоркьоб гьудуллъигун рагIи дандеккеялъе 
квербакъулеблъи. 

-ЧIужугIадан тIадкъараб ишалъе мухIканай, ду-
русай йиго, гьелъул хIаракаталда бараб гIемераб буго 
нилъер букIинеселъул. Хъизанги, рукъалъул гъансито 
цIуниялда цадахъго жамгIияб гIумруги цадахъ бачи-

не бажарулей гIадан йиго ва йикIана кида-
го магIарул чIужугIадан, гьеб буго гьелъие 
тIабигIаталъго кьураб хаслъи,-ян ахир лъуна 
МухIамадица кIалъаялъе.

Миллатазда гьоркьоб рекъел цIуниялъе 
гьабулеб жидерго хIалтIул, рагъул кор бор-
кьарал 1996 ва 1999 соназ Чачаналъе жидеца 
рухьарал сапаразул ва гьезул хIасилазул би-
цана Интизар Мамутаевалъ. 

-ГIемер бицине бегьула нилъер васа-
зул бахIарчилъи-къохIехьеялъул, амма гьел 
гьединалъун куцана нилъеца, руччабаз. 
Гьелъ бихьизабулеб буго бихьиназда цадахъ 
гIагараб ракь цIунизе рахъарал руччабаз, гье-
зул къоборхиялъ кколеб хасаб бакI. Патрио-
тизм буго нилъер бидулъ, бегьуларо нилъеда 

тIад кверщел гьабизе лъиего ихтияр кьезе. Гьеб букIине 
бегьулеб иш гуреблъи бихьизабуна рагъухъабазе квен-
тIех, унтарал-лъукъаразе дару-сабаб, лъутун рачIаразе 
кумек гьабуразги, бихьиназда цадахъ рахъунчIун око-
пал рухъарал руччабазги. Жакъа нилъер масъала ккола, 
чидар бакъаналда гъоркь кьурдичIого, жидерго гIумру 
ва тарих цIунун, берцинго яшав гьабизе наслабазда 
малъи. 

-Нилъее хIалбихьилъун ккарал  августалъул  лъу
гьа-бахъиназе  мустахIикъаб  дандечIей гьабуна  да
гъистанияз.  Кинихун битIараб бугеб лъалареб захI
матаб замана букIана доб.  Нилъер гIолохъабазде 
идеологияб тIадецуй цикIкIараб, хIалуцараб заманалда 
тохтурасул роль хIана республикаялъул муфтияталъ. 
Гьеб къеркьеялъулъ, ислам ракълилаб дин букIиналъул 
бицунаго ва гьелда сверухъ бичIчIикьеялъулаб хIалтIи 
гьабулаго, лъабкъогоялдасаги цIикIкIун гIалимчи хва-
на нилъер, -ян абуна Идрис Асадулаевас. 

Гьес ва муфтияталъул районалда вугев вакил Ша-

мил ХIажиевас бицана терроризмалде дандечIеялъулъ  
муфтияталъ гьабулеб  профилактикияб  хIалтIул.

Гьединго данделъиялда кIалъазе рахъарал  Липецк 
областалъул жанисел ишазул управлениялъул зама-
налъ нилъер районалда бугеб отделалъул нухмалъу-
лев Сергей Наклескиница,  Болъихъ районалъул руч-
чабазул советалъул член Сакинат Ражабдибировалъ, 
августалъулал лъугьа-бахъиназул гIахьалчIужу, райо-
налъул маданияталъул управлениялъул нухъмалъулей 
ХIалимат АхIмадовалъ, Гумбет районалъул руччабазул 
советалъул председатель Загьра ГIабдулаевалъ бихьи-
забуна  форум букIин  иргадулаб нухалъги  магIарул 
чIужугIаданалъул жамгIияталда жаниб кIвар бихьиза-
булеб нугIлъун.

-Россиялда кIочон гьечIо ва хIурматалда рехсола 
гIагараб ракь ва улкаялъул конституционнияб гIуцIи 
цIунулаго къого соналъ цебе дагъистанияз бихьизабу-
раб  бахIарчилъи,-ян абуна Сергей Наклескиница.

ЧIужугIаданалъ гIадин, бухIиги, рухIелги, къва-
рилъиги лъицаго  ургьибе биччаларин, бихьиназе 
гьеб политикалъун кканиги, руччабазе коллин унти,-
ян абуна тадбир бачуней  Хасайбат Валиевалъ. -Ки-
набго жиндирго рекIелъан биччала чIужугIаданалъ. 
Рагъул гьумер согIаб букIаниги, дагъистаналъул 
чIужугIаданалъул бихьинчилъиги, къвакIиги къуркьи-
забизе лъидаго кIоларо. ГIадада гурелъулха абулеб би-
хьинчияс рагIи кьолин, чIужугIаданалъ гьеб тIубалин.

-РакIалде ккола жакъасеб тадбиралъ жеги борхи-
лин дунялалда рекъел цIуниялъулъ чIужугIаданалъул 
кIвар,-ян абуна данделъиялъул ахиралда АнвархIажи 
Вечедовас.

КIалъаял лъугIун хадуб, данделъарал балагьана авгу-
сталъулал лъугьа-бахъиназул хIакъалъулъ документалияб 
киноялда, минуталъулаб сихIкъотIиялдалъун ракIалде щве-
заруна ватIан цIунулаго хварал рагъухъаби.  

Гьебго тадбиралда Энрик Мусаевас Миллияб политика-
ялъулги диниял ишазулги министерствоялъул ХIурматалъул 
гIаламаталдалъун, грамотабаздалъун ва баркалаялъул кагъ-
таздалъун кIодо гьаруна августалъулал лъугьа-бахъиназул 
къояз жигараб хIаракатчилъи бихьизабурал руччаби.

1999 соналъ хварал милициялъул хIалтIухъаби ракIалде 
щвеялъе тIугьудул лъуна райадминистрациялъул азбаралда 
гьезие бараб гIарасалда цере. 

Халкъазда гьоркьосел террористаз Дагъистаналде гьужум гьабуралдаса 20 сон тIубаялда бан Агъвали тIобитIана мугIрузул территориалияб округалъул руччабазул форум

МагIарул чIужугIаданалъ хасаб бакI ккола жамгIияталъулъги

-Кир балагьун ругел ветеринариябгун санитарияб ра
цIцIалъи цIуниялъул  хъулухъал? Щай биччалеб унти бугеб 
боцIулгун нитратал цIикIкIарал нигIматал ричизе, гьезул 
халгьабичIого?-ян базаралда гIемер рагIула рази гьечIел 
гIадамазул хабарал. Цо рахъалъ гьел битIаралги руго, 
кколелъулха хIужаби гIадамал унтиялъул. Гьелда сверухъ ва 
жидерго цогидалги ишазул бицун гьитIинабго гара-чIвари 
гьабизе дандчIвазе пикру ккана районалъул ветеринарияб 
хъулухъалъул нухмалъулей ПатIимат Маликовагун.

-ПатIимат, ветеринарияб хъулухъалъул къайимлъиялда бугин 
абуниги бегьила халкъалъул сахлъи. Бигьаяб иш кколаро гьеб, 
захIматаб буго ветеринарасул хIалтIи. Кин тIасабищараб дуца боцIул 
тохтурлъи?

-Гьеб ккана ракIалдаго гьечIого. Дирго хъулухъалъ Ленинградалде 
щварай гIадан ккана дун ветеринарияб институталде. Дол соназ кирго 
хIадурулаан лъикIаб лъайги хIалтIулъ бажариги бугел специалистал. 
Гьедин ккана ва 1980 соналдаса нахъе жакъа къоялде щвезегIан хутIана 
гьаб хъулухъалда нухмалъулейлъун. 

-ГIемер рагIула бицунеб базаралда унтараб боцIул гьан бичулеб 
бугин, гьеб щай гьукъуларебин. Щиб абилеб гьелда сверухъ, кинал 
унтаби кколел районалда бищунго тIиритIараллъун?

-Гьединаблъун ккола бруцеллез. 7800 бетIер чIегIербоцIул ва 2000  
бетIер гIи-цIцIаназул би бахъана, исана гьелъ боцIи унтиялъул хIужа 
магIарухъ ккечIо, хъутабазда 88 бетIер тIатана унтараб. Нилъее кигIан 
бокьаниги, районалда тIубанго гьеб унти тIагIинабизе кIоларо район 
бахун къватIисан бачIунебги,  унтул хал гьабичIого, бичун босулебги 
боцIи букIадго. Полициялъул постазда лъазабула нижеца унтабазде данде 
уколал гьарураб бугин абун справкаби гьечIого боцIи, амма биччан батула. 
Дир практикаялда жаниб ящур яги сибиралъулаб язва гIадинал боцIул 
унтаби тIатиялъул хIужа ккечIо.

-ГIи-боцIи гочинабиялъул суал роцIцIине захIмалъулеб бугоха?
-Араб соналъ справка гьечIого районалде гIи биччачIо, исана гьелъул 

тIалаб гьабулев чи ккечIо машинабаз щвезабуна магIарухъе гIи. Нилъер 
хъутабазда бугеб гIи  тохтурас биги бахъун, оспаялде, сибиралъулаб 
язваялде������������������������������������������������������        �����, ящуралде данде уколалги  гьарун ритIула магIарухъе. Цоги-
дал районаз гьеб хIалтIи кин гIуцIун бугеб лъаларо, гочун бачIунеб гIи 
чIезабизе нижер ва постазда ругезул ихтияр гьечIо.

-Кинал захIмалъаби дандчIвалел нужер хIалтIулъ?
-Кинго бокьулеб гьечIо гIадамазе бичIчIизе би бахъи чара гьечIеб 

тадбир кколеблъи, нижер мурад боцIул ва гIадамазул сахлъи цIуни букIин. 
Гьеб-цо. КIиабизе. Нижеца гьабураб щибаб хъулухъалъухъ (услуга) кьезе 
бихьизабураб багьа-къадар буго Москваялдаса бачIараб приказалда 
рекъон. Хехаб кумекалъе нижер хIалтIухъан ахIани, машина кквеялъухъ 
кьезе ккола ахIарас гIарац, нижерго машинаялда ани -кIинусго гъурущ, 
уколалъухъ - анцIила лъабго гъурущ. Гьедин бугониги, нижеца гьебги 
тIалаб гьабуларо, гьабизе лъугьаниги, халкъалдаги бичIчIулеб гьечIо гьеб 
нижедаги тIадаблъун гьабураб иш букIин.

Лъабабилеб ва бищун аслиябинги абизе бегьулебги хIужа. Цо 
тохтурасда тIад буго кIиго-лъабго росу. Эчеда байданалдаса Хушети 
щвезегIан росабалъ бугеб боцIул хал гьабула ГIабдухабир ХIажиевас ва 
гьесул кумекчияс. Нижер хIалтIухъабазе гьечIо рекIине чуял, транспорт. 
Лъабкъоялда анцIилъанги тIаде санал рахарав ЗулхIужа Расулов вуго 
Гьигьалъан лъелго уна гьадирисезул боцIул би бахъизе. Росулъе унаго 
тохтурасухъ кодоб букIине ккола кIинусго пробирка, гьедигIанго шприц-
рукIкIен, дараби ва цогидабги. Гьеб кинабгоги баччун, анцIго-анцIила 
щуго километралъги цоцадасан рикIкIада ругел росабалъе лъелго ине 
лъиеха бигьа букIинеб?! БоцIи магIарде къотIилелде щвезе ккола гьел 
росабалъе, яги базе ккола сордо, радалисан би бахъизе. 

Специалистал гIолел гьечIо. ГIемер дицаго гьарун чIезарун руго 
нахъе ине бокьарал, дагьабниги хIалбихьиги бугел хIалтIухъаби хIалтIуда. 
ГIадада абичIо хIалбихьи бугел абун. Нижехъе рачIарал гIолохъанал специ
алистазда боцIудаса би бахъизени кисан, укол гьабизецин лъалеб батуларо. 
Цадахъ рачун малъула кинабго. Цоги гIилла буго гьел рачIунгутIиялъе 
10-11 азарго гъурщида хIалтIизе бокьулеб  гьечIо гIолохъабазе. Нижеца 
малъарабги босулел, тIадкъараб ишги ракIбацIцIадго тIубалел гIолохъанал 
специалистал руго Хадижат МухIамадова  ва Заур ГIабдулкъадиров. 

-Щиб хъулухъ тIубалеб «Меркурий» ФГИСалъ?
-Ветеринариял справкаби гьанже нижеца гуреб, «Меркуриялъ» кьола. 

Шаваялдаги гьанибги гьеб хIалтIи гьабулев специалист вуго нижехъ. 
Справка щвезе ккани, КФХ, СПКаялъул хъвай-хъвай гьабун букIине ккола 
электронияб къагIидаялда Роспотребнадзоралда бугеб «Меркуриялда». 
Гьениб хъвай-хъвай гьабун гьечIони, компьютералъ справка къватIиб 
биччаларо. Жинца гьениб хъвай-хъвай гьабунин дихъе вачIарав чи гьечIо 
фермеразул. Базаралда бичулеб гьаналъул нижеца проверка гьабула щибаб 
субботаялъ. Ричарухъабазухъги букIине ккола гьан бичизе ихтияр кьолеб 
жидерго ветеринарас хъвараб справка. Лъималазул ясли-ахазе, школазеги 
нижеца кьезе ккола рахьдал, гьанал продукция хIалтIизаби бегьиялъул 
справкаби, гьезги хъвай-хъвай гьабизе ккола «Меркуриялда».

-Гьан-рахьалъул гуреб, цоги продуктабазул гьабулищ анализ?
-Гьабула. Раккун руго хъарпузал ва  цогидалги нигIматал. Нит

ратомергун ричарухъабазде аскIореги ун, гьабула анализ. Ратула нитратал 
цIикIкIарал нигIматал, масала хъарпуз. Базаралдаго абуниги,  цIикIкIараб 
доза нитратазул бугин хъарпузалдаян, гIемерисе��������������������������з кIварго гьабуларо. Каму-
ларо жидерго сахлъиялъул ургъел гьабулелги. 

                                     
                                           Гара-чIвари гьабуна Заур Бадрудиновас

«Оболи» хIухьбахъулеб базаял-
да дагьаб цебе тIобитIана Хуштада 
гьоркьохъеб школалъул 1979 сона-
лъул выпускниказул дандчIвай. Шко-
ла лъугIаралдаса 40 сон тIубаялде 
рачIана цIикIкIараб къадар классцо-
ял ва классалъул нухмалъулев Ба-
друдин Бадрудиновас. КигIан замана 
школа лъугIаралдаса аниги, къисма-
талъ рахъ-рахъалде рикьун, кигIан 
рикIкIаде жалго кканиги, цоцазул-
гун хурхен тIагIизе биччачIо нижер 
классцояз. 

ДандчIваялде рачIана Ростовал-
да гIумру гьабун ругел МухIамад 
ГIумаров ва ГIали  МухIамадов, Ша-
ваялда чIарав   Султанмурад Сабигу-
лаев, Эчедиса АхIмад МухIамадов, 
ТIиссиса ГIумар ГIабдулаев ва гIатIиракьалда гIумру 
гьабун ругел цогидалги классцоял. 

Классцоязе ракIалдаса унареб ва  чIалгIен бус-
сунареб хIухьбахъиялъулаб тадбир  тIобитIиялъе  
гIуцIарухъанлъи гьабуна Хуштада  росдал школалъул 
директорасул заместитель МухIамад ХIамзатовас. 

Школа лъугIаралдаса гIумрудулъ ккарал ракIалде 
щвеязул бицунаго, роха-хинлъиялда бана кIиго 
къо «Оболи» хIухьбахъиялъул базаялда классцояз. 
РакIалде щвезаруна ва дугIа гьабуна Аллагьасул къадар 
щварал  классцоял ХIажияв ХIажиевасегун  Забидат 
ГIубайдулаевалъе ва мугIалимзабазе. ДандчIваялдаса 
жиндирго рохелги загьир гьабулаго, Бадрудин Бадру-
диновас баркала кьуна жиндир рукIарал цIалдохъабазе, 
гьаруна малъа-хъваял ва вагIза-насихIаталъулал 
кIалъаял. 

ХIукму ккана гIадатлъун лъугьараб дандчIвай 
тIасияб соналъги тIобитIизе.

Дир хириял вацал, хириял яцал,
Дир ракIалъул чIухIи, нуж дир классцоял!
Жакъа нуж рихьидал дир рекIел кьаби,                    
Чорхол хIал хисулеб нилъер данделъи

Анищазул чвахи, пикрабазул гIор,
Дол цересел сонал, чIалгIараб заман.
Хуштадерил тIалъи, тIинчIал гIолилал,
Школалда цолъараб гьаб нилъер къокъа.

ТIоцере школалда рачIарал лъимал,
Лъай-хъвай кин ккарабцин лъалареб заман.
Лъалеб букIанадай цонигиязда
Кинаб къисмат цебе чIун бугебали?

ГIолохъанаб заман, гIанчIаб лъимерлъи,
ЛъачIого ун бугин гьороца хъамун.
Рорхатал мугIрузда накIкIал кинигин,
РекIун бугин хъахIлъи нилъер бутIрузда.

КIикъого сон цебе лъугIараб школа
РакIалде щвеялъул тадбир бугин гьаб.
Таманаб жо бугин рекIелъ цIунараб
Цоцаде бицизе ракI чучиялъе.

ГIедегIуге, вацал, хехлъуге, яцал,
Цоцазда бицунеб гIемер бук1унин.
ГIодор риччан рукIа столалда нахъа,
Къойилго щоларин гьадинаб свери.

Аллагьас сахлъи кьун рохун хутIаги,
Хаду-хадубккунги данделъизе нилъ.
ТIубараб хъизангун Оболи щвезе
Щулияб нигат ккве,  дир классалъулал!                             
                                 
                                       МухIамад Асадулаев

Оболи рагIаллъуда дандчIвай

Дата проведения: 23.07.2019
Время проведения: 10.00 ч.
Место проведения: здание администрации МР «Цума-

динский район». 
Инициатор публичных слушаний: Администрация му-

ниципального района «Цумадинский район».
Публичные слушания назначены распоряжением Главы  

АМР «Цумадинский район» Цумадинского района Республи-
ки Дагестан от «18» июля 2019 года № 51-р.

 Председатель публичных слушаний: Исаев М.М. -за-
меститель главы администрации МР «Цумадинский район».

Секретарь публичных слушаний: Ихилов Т.С. – главный 
специалист отдела экономики и имущественных отношений 
администрации МР «Цумадинский район»;

Количество участников: 16 человек.
Повестка дня:

Об изменении вида разрешенного использования зе-
мельного   участка площадью 2 929 кв.м. с кадастровым но-
мером 05:38:000081:8,принадлежащего администрации МР 
«Цумадинский район», расположенного по адресу: Республи-
ка Дагестан, Цумадинский район, с. Агвали, ул. С. Муртаза-
лиева 1/2.

С информацией выступил заместитель главы админи-
страции МР «Цумадинский район» Исаев М.М.

-На данном земельном участке планируется строитель-
ство нежилых помещений для отдыха. В связи с этим необхо-
димо изменить вид разрешенного использования земельного 
участка 05:38:000081:8, принадлежащего администрации МР 
«Цумадинский район», расположенного по адресу: Республи-
ка Дагестан, Цумадинский район, с. Агвали, ул. С. Муртаза-
лиева 1/2., с фактического «гостиничное обслуживание» на 
«отдых (рекреация)».   

Выступивший начальник отдела экономики и имуще-
ственных отношений администрации района Магомедов Х.Г. 
поддержал предложение Исаева М.М. и рекомендовал одо-

брить изменение вида разрешенного использования земель-
ного участка. Также он сообщил, что владельцы смежных 
земельных участков извещены о предстоящих публичных 
слушаниях, и они выразили свое согласие.

Выступившие Тагиров А.М., Гагиев М-Р.М., Магомедов 
А.О., Ахмедова Х.Х., Ахмедов Т.Х., Магомедов Г.М. поддер-
жали предложение по изменению вида разрешенного исполь-
зования земельного участка 05:38:000081:8с фактического 
«гостиничное обслуживание» на «отдых (рекреация)».

Других предложений и замечаний от участников публич-
ных слушаний не поступило. 

По предложению председательствующего провели голо-
сование.

                     Результаты голосования:
«За» - 16 (шестнадцать).
«Против»- нет.
«Воздержались»-нет.
Заслушав и обсудив проект муниципального правового 

акта об изменении вида разрешенного использования земель-
ного участка 05:38:000081:8, принадлежащего администра-
ции МР «Цумадинский район», расположенного по адресу: 
Республика Дагестан, Цумадинский район, с. Агвали, ул. С. 
Муртазалиева 1/2,участники публичных слушаний решили:

1.Одобрить изменение вида разрешенного использова-
ния земельного участка площадью 2929 кв.м. с кадастровым 
номером 05:38:000081:8, расположенного по адресу: Респу-
блика Дагестан, Цумадинский район, с. Агвали, ул. С. Мурта-
залиева 1/2., с фактического «гостиничное обслуживание» на 
«отдых (рекреация)».

2.Направить заключение публичных слушаний Главе  
администрации МР «Цумадинский район» на рассмотрение 
и принятие решения.

2.1. Опубликовать результаты публичных слушаний в 
газете «Голос Цумады» и разместить на официальном сайте 
администрации МР «Цумадинский район».               

ПРОТОКОЛ №1
публичных слушаний об изменении вида разрешенного использования земельного участка с када-

стровым номером 05:38:000081:8, принадлежащего администрации МР «Цумадинский район», располо-
женного по адресу: Республика Дагестан, Цумадинский район,    с. Агвали, ул. С. Муртазалиева 1/2. 

23 июля 2019 года в актовом зале администрации МР 
«Цумадинский район» во исполнение распоряжения гла-
вы  администрации МР «Цумадинский район» от 18 июня 
2018 года № 51-р.были проведены публичные слушания по 
изменению вида разрешенного использования земельно-
го участка площадью 2 929 кв.м. с кадастровым номером 
05:38:000081:8,принадлежащего администрации МР «Цума-
динский район», расположенного по адресу: Республика Да-
гестан, Цумадинский район, с. Агвали, ул. С. Муртазалиева 
1/2.

Комиссия по организации и проведению публичных слу-

шаний установила, что на данном земельном участке будут 
построены сооружения и помещения для отдыха и нужно из-
менить вид разрешенного использования земельного участка. 

Комиссия, рассмотрев материалы публичных слушаний, 
ходатайствует перед Главой администрации МР «Цумадин-
ский район» об изменении вида использования земельно-
го участка площадью 2 929 кв.м. с кадастровым номером 
05:38:000081:8, расположенного по адресу: Республика Да-
гестан, Цумадинский район, с. Агвали, ул. С. Муртазалиева 
1/2., с фактического «гостиничное обслуживание» на «отдых 
(рекреация)», категория земель-земли населенных пунктов. 

 Заключение
о результатах публичных слушаний по вопросу изменения вида разрешенного использования земельного участка 

с фактического «гостиничное обслуживание» на «отдых (рекреация)» площадью 2929 кв. м., с кадастровым номером 
05:38:000081:8, расположенного по адресу: Республика Дагестан, Цумадинский район, с. Агвали, ул. С. Муртазалиева 

1/2.,  Категория земель - земли населенных пунктов.

ГIадамазул сахлъи цIунизе ккани, 
цадахъаб хIалтIи букIине ккола  

Гара-чIвари  



3                       ЦIумадисезул гьаракь                        2019 соналъул 26 июль

 Нилъер росаби

Лъондода. ЦIумада мухъ.
Дида балугълъиялъул гIуждаго рагIараб 

ва дие гIагараблъун лъугьараб цIар букIана 
гьеб. Гьелъие гIиллалъунги букIана дица 
гъираялда жиб цIалулеб гьоркьоб-кодоб 
дир макъалаби жиндир гьурмада рахъулеб 
магIарулазул «БагIараб байрахъ» казияталъул 
бетIерав редактор МухIамад Шамхалов 
рехсараб росулъа кколев вукIин.

МагIарул росаби. Цоялдаса цоял 
берцинал. Цоясул тIохдасан цогидасул 
рагьдухъе раккулеб тIубараб росу цогояб 
хъизамалда релълъараб. КъватIиса вачIарав 
тушманасдаса цIунизелъун рагъуе бараб 
хъала гIадинаб.

Цо нужер кIодолъи, гуч, эркенлъи, 
тIабигIияб хIалкIвей, беричлъи. Дуде аскIове 
гIагарлъанагIан чорхое лъугьунеб лъикIаб 
асар.

Гьанжесеб гIелалъ квер хьвагIун тарал 
умумузул иццалги, кулалги, гьабалги 
гIуцIулаго чан гIасру хIажалъун батилеб 
гьезие. Гьеб кIочене теялъ, гьелъул къимат 
гьабизе лъангутIиялъцин гуродай гьаб 
рухIияб хъарцинлъиялдеги, инжилъиялдеги, 
мацI кIочон теялдеги нилъ рачарал.

Нилъер росаби чIунтиялъе гIузрулъун, 
гIазаблъун ккана гьелъул мегъал риххи, 
хурзал чIахIие руссин. Гьаниб лъандадерица 
гьеб цIунун бугеблъун бихьана дида.

Цоялдаса цояб къваридаб къватIккун 
бащдаб чIунталиде сверарал ригьазда рарал 
рахаяз гьаниб гьалдолеб букIараб гIумру 
сасана, гьанжейилан абулеб кинигин, 
росдадаса тIарада бугеб гьитIинабго хабал 
агьлуялде зияраталъ вачана дун пикрабаз.

Гьаб, абухъего,хIамил бетIергIанасеб 
гьитIинаб магIарул росулъа рагъде нусгогIан 
чи унвугилан нугIлъи гьабулеб бугоан рагъде 
аразул сияхI хъвараб мармарул гьецIоялда. 
тIагъур босеян ритIараз бутIрул къотIулел, 
амруялъул гIорхъи-зани бегизабулел чагIи 
гьанирги камун рукIинчIеб хIисаб бихьула.

Я, БетIергьан Аллагь, заманазул чва
хиязги иххазги, инкъилабазги рецун 
лъунинха нижер къадруял умумул, дуца ниж, 
дангъура цIураб халкъ цIунеха рагъаздасаги 
гъарачилъиялдасаги. Дунялалъул чан ра
гъаздаги гъалмагъираздаги гьоркьоре 
ккараб нилъер гьитIинаб халкъ. ГIуруса
зулгун япониязул, немцазул, турказул, Ка
рабахалъул рагъазда копоего гIадин биял 
гIодоре тIезе тIамуна нилъер магIарул 
васал. Киб зоб гъугъаниги Гъунибе цIад 
балин абухъего, гьел кIудиял империязда 
гьоркьосел къеркьеязул къурбаналлъун 
ккана гьел. Кинал камилалги бахIарчиялги 
васал гьел рукIарал, чан бахIарчияб къиса 
гьезул гьунараз къаникье босун араб. Щиб 
лъалеб, гьел хьвадарал, гьезул лъалкI тараб 
Лъондода росдал къватIахъ дирги хIетI 
чIун батилебги, гьез лъим гьекъарал иццал, 
гьез хIалхьи босарал годекIабахъ рукIарал 

ганчIал гаргазаризе рес букIарабани, кинал 
хIикматал къисабиги тарихги нилъее 
гьездалъун якъинлъизе букIараб.

Лъондода росу. Цебехун гъалараб бе
ричаб накIкIирохь, нахъехун борхатаб 
мегIер. Зодибе гIагарабилан кколеб, ралъдал 
гьумералдаса 2000 метраялъ борхалъуда бан 
буго гьеб.

Гьале дида цебе паркъун бачIана цо 
некIсияб мина. Дир гъаситол бетIергьанчи 
киваравилан, гьалгъан дихъ балагьараб 
кинигин. Гьалъул тIохтIа бегун бихьула 
михир, жиндир мохрочалабиги гьечIого. 
Иргадулаб бараб цIад чIедал, михирги 
бачунаго, гьелъул тIохдасан огъохъатинир 

кинигин рихьулел ЦIумада мухъалъул 
росабахъги ралагьун, кина-кинал анищал 
гьарулел рукIун ратиларел лъандадерил 
гIадамаз.

Дида ккола гьезул ахIиги хIелиги гIицIго 
гIагараб ракьалъе, диналъе къуват, эркенлъи, 
канлъи щвеяледе буссараб букIун батилин. 
Чан гьобол-гьудуласе хинлъи щун батилареб 
гьаб рукъалъул гъасда бакун букIараб 
цIадухъ. Амма жакъа гьаниб гIумру чIун 
буго, гIунун буго ва гIадамазда гьеб бихьулеб 
буго. Гьанир рукIарал умумузул ирсилазда 
лъалебдай жидер наслабазул цIарал, гьезул 
къисмат. Араб кIочарал, бачIунеселъулъ 
жакъасеб гьечIел нилъер кьералъул гIа
дамал киредай щвелел ва рачинел гьал 
заманазул чвахиязгун иххаз. Гьел ва гьезда 
релълъарал пикрбаздаги къасдаздаги ву
кIадго, расги лъачIого ун батана замана 
ва будунасул гьаркьихъе, Санкьадаса Ха
савюрт районалъул Первомайск росдал 
бегавул ГIизудингун ва Лъондода росдал 
мустахIикъав вас ГIумаргун, ниж маж
гиталдехун къокъана.

АнцI-анцI соназ росдае дибирлъиги 
гьабурав, гьезул лъималазе гIелму-лъай 
кьеялъе сабаблъунги жив ккарав Шам
сулварал бицунеб рагIи-каламалъ жин
дехунго асар цIикIкIинабулеб букIана.

-Дол рохьилалилан нилъеца абулел 
чагIазе ва гьезул церехъабазе гIолареб жо 
букIана гIакъида, лъай. Исламалда жаниб 
кIвар гьечIеб жоялда сверухъ гIисиналги 
чIахIиялги рагъал гьаризе лъугьана гьел. 
Гьелдалъун нилъее щибха щвараб? Бес
далалищ дагьлъарал, мискинзабийищ 
тIагIарал? ХIасил-калам, питна ва тала
вурлъи. Парахалъи цIунулезул ва дин цIунун 
цере рахъунезул цояздаса цоял лъикIал, 
тIаса рищун кинигин, ана къаникье. Нижер 
гьанибги камун букIинчIо гьелъул хIалуцин. 
Нижеда бажарана гьеб гъазават гурин абун, 
гIолилал битIараб нухде рачине.

РукIкIалабаз берцинго гьурмаде расен 
рехарав, жиндаса рекIелаб хинлъиялъул 
асар бачIунев гьес, жиндир тIолабго гIумру 
инсанасе лъай кьеялъе, хъубал жалаздаса 
гьев вацIцIад гьавиялъе кьун буго, гьебги 

шагьи-пара гьечIого.
Нилъер хIикматав шагIир Расулица 

абун буго Россия цIакъаб пачалихъ бугоанин 
инкъилабал гьечIого чIезе кIолебани. Ди
налда гьоркьор цоцазда цIаралчIвай нилъер 
гьанибги ссиялда буго. Лъандадерида кIун 
буго гьеб мугьру тIаса рехизе ва заманалъул 
цебетIеялъул гордухъан дунялалъухъ 
балагьизе ва гьелъул низам къабул гьабизе. 
Гьедин цогидазги гьабуни, нилъер гьаниб 
аскариязе бакI букIинароан.

Заманалъул гIузрабиги дунялалъул 
тIекъаб-мекъабги бихьарав, гьеб киналъго 
рекIеда цо кинабалиго ругъун лъурав, 
гьеб гIумруялъул раччи хIал лъазе течIого 
баччарав чиясулгун къо-лъикI гьабизе нижее 
расги бигьа букIинчIо. Кверазул килщаз 
рикIкIинегIанасел къоял гьенир рачIониги, 
дие лъандал церего лъалел рукIарал, гIагарал 
гIадамаллъун ккана. Кидаха кIоченеб 
лъайги, захIматги, хIалбихьиги кьочIое 
босун щвараб буго нижее гьаб цебетIейилан 
рикIкIунев хIалбихьи бугев педагог, ветеран, 
Дагъистаналъул мустахIикъав мугIалим 
Темирхан МухIамадовасул рекIелаб калам. 
Жидерго хасаб мацI бугониги, болмацIал
дехун рокьи-къасд цIикIкIарал чагIилъун 
рихьана гьел. Авар мацIалъул грамматика 
гIуцIаразул цояв МухIамад ГIабдулаев гьеб 
росулъа вукIиналъги гьеб ритIухъ гьабула.

Нилъее хасиятаб буго кинаб щиб 
букIаниги цIилъи ва хиса-басиял. Лъондода 
иш батIайиса бихьана дида. Гьез къимат 
гьабулеб бугоан сонисеб къоялъул ва 
метерисеб бухьинабулеб бугоан жакъа 
къоялда. Росдал гIадамазул рохалиеги 
чIухIиялъеги гIорхъи гьечIоан цевеккун 
вукIарав бегавул Идрисов МухIамадил 
хIаракаталдаса, гьес гьарун тарал хIал
тIабаздаса. Гьал нилъер шагьаразул мик
рорайоназда гьечIел лъималазул ахги, 
бассейнги, футболалъул майданги, рагъде 
арал ракIалде щвезаризелъун, рохьил 
рацIцIалъуда эхетараб, гьезул цIарал ри
кIараб мармаралъул гьецIоги, иццазе рарал 
рукъзалги, рохьоб гьабураб гьалбадерие 
рукъги ва гIемераб цогидабги.

Ниж гьанир ругебгIан мехалъ росдал 
ахикь харицел хьвагIулев, рохьов лъел 
рогIрал къачIалев ва цогидал проектал 
гIумруялде рахъиналъе нухал ралагьулев 
вугоан цIитарав бегавул, ракI лъикIав инсан 
МухIамад ХIамзатовги. Дие асар гьабуна 
кIикъоялда анцIидаса сонал рорчIарав 
рагъул авлахъалъул ратIлилъ вихьулев, 
вакIа-вахарарав, битIахъего гъазаваталде 
ине хIадурав кинигин, цо къамартIлъи-
лебаллъиялъ кверде восарав, 35 соналъ 
райавтодоралда жив хIалтIарав ГIисадибирил 
росу-ракьалдехун бугеб рокьиги къартIги 
бихьараб мехалъ. ТIасанахун рахъ кколел 
сахаватал гIадамал рахъани, росдал мегIер-
гIалахалде ва рохь сверун квегIенал нухал 
гьариялде жигар-жан кьелилан вукIана гьев 
бицунев.

Гьобол-гьудуллъи кидаго ссиялда бу
кIана магIарухъ. Сардил агъ бекизегIан 
накъиталда рукIана цоялдаса цоял тIагIамал 
нигIматазул тепсиялда нахъа дунги ГIумарги 
ПатIиматил рокъор. Гьелъул ясалъул гIараб 
ракьалда цIалулел кIиго хIафизазухъе щун 
вугоан гIумраялъул сапаралда вук1адго 
ГIумарги. Цоцазул тIалаб гьаби ва рекIел 
хинлъи цоцазе бикьи гьеб росдал гIадамазе 
гIадатияб жо батилин тана дица. Дида 
бицана ЦIумада, ЦIунтIа ва ГIахьвахъ 
мухъалда тIоцебе ислам босараб росу кколин 
Лъондода.Гьеб ккола г1ага-шагарго анцIила 
щуабилеб гIасрудал ахир. Гьениб тIоцебе 
бараб мажгиталъул минараги гуржиялъа 
вачIарав Мартица банин бицуна харабаз.

ГIагараб ракьги бокьулев, гьелъул 
тарихги жинда лъикI лъалев Шагьрура
мазаница бицана магIаруллъиялда жаниб 
жидехъе ислам ахиралда щванилан ва 
щунусго соналъ жал Тушетиялъул маданияб 
асаралда гъоркь рукIанин. Гьезул росдал 
авалазда лъурал Горголи, БесубкъатIа, 
ЩебкъотIа, Жагъула, ВакIули абурал цIа
ралги цересел умумузда хурхарал ругин тана 
дица.

Нилъер тарихалда кIудияб бакI кколеб 
Имаматалъул пачалихъалда лъабабилев имам 
вищулеб мехалда, Хъварщиса Загъаласда, 
Игьалиса СагIидида цадахъ, Лъондодаса 
Гъазияв-дибиридаги цIар чIван букIун бу
го имамлъун вищизе. Бицанахъе, гьесул 

наслуялъул чи кколев вуго, цIар рагIарав 
спортсмен олимпиялъул чемпион ТIагьир 
ХIайбулаевги. РакIалде ккола, жиндие 
баракат щварав Гъазияв дибирил цIар даим 
гьабизелъун ва росдал букIинесеб гIе
лалъе пайдаяб иш гьабун ТIагьирги цеве 
вахъинилан.

Абуларищха лъаялда хадув Китаялде 
щвезегIанги айилан. Лъаялъул масъала 
кIудияб даражаялда бугоан гьаниб. Ма
гIарухъе руссаян абураб проекталъул 
автор МухIамад Асадулаевасул цIар, Да
гъистаналда гуребги, абизе бегьула, Евро
паялдаги лъалин. Цевеккун анцIгониги 
соналъ гьенив хIалтIарав гьес лъималазда 
малъулеб бугоан испаниязул, ингилисазул ва 
французазул мацIал. Гьелде тIадеги, цогидал 
дарсалги рачунел ругоан цадахъ. Гьенире 
хIалтIизе рачIунел руго Россиялъулго 
регионаздаса учительзаби. Физикаялъул 
ва математикаялъул гIелмабазул доктор, 
Москваяласа Алексей Савватеев, дунялалъул 
хIалуцарал улкабазда журналистикаялъул 
бутIаялда цее яхъарай, машгьурав политолог 
Максим Шевченкол гIумруялъул гьудул, 
тарихчIужу Надежда Киваркова. 

Меценат, мугIалим МухIамад Аса
дулаевасда бажарун буго росу-ракь бокьулел 
патриотазул кумекалдалъун, къазехъин 
букIараб росдал гьоркьохъеб школа интернат 
хIисабалда хIалтIизабизе, гIатIиракьалда 
ругел росуцоязул лъимал Лъондоде цIализе 
ритIизаризе. ТIолго магIарул росабаз хIал
бихьи гIахьал гьабизесеб проект бугоан 
гьеб. Гьелъ цIилъилаан нилъер росдал 
гьумерги цIияб гIелги. МагIишат-яшав 
гIатIиракьалдасан балагьаниги, гIаданлъиги 
ияхIги нилъер умумузул ракьалдасан бала
гьизе лъикI нилъее.

Ракьалъул масъала кидаго кIвар бугеб 
букIана магIарухъ. Гьелъул къадар дагьаб 
букIиналъ, нилъер умумуз мугъзада ракьги 
баччун, магълъаздалъун хурзал хIалтIизаруна 
ва хIарималъул бакI цIунана. Дида бихьана 
кIвандадерилгунисеб гIорхъи хъаладухъе 
эхетараб сангаралъ къан. КигIан гIакъуба-
захIмат бихьун гьез хIалтIаби гьарун ругел. 
Колхозал гIуцIулелин абун, бригадирасул 
ахIухъе хурире ва гьесул ахIухъе рокъоре – 
тIокIаб щиб ихтияр гьел мунагьал чураязул 
букIун батилеб. ГIеретI-гулгуналда жаниб, 
къоца гIетIги тIун хIалтIун, рокъоре унаго 
бахчун босараб харил квацIиги бахъун зулму 
гьабулеб низам букIана цебе.

Дун киве щваниги, щиб бихьаниги, 
пикрабаз даим вачуна дир лъимерлъул 
гIужде, дие гIагараб МелъелтIа росдал 
къватIал-сухъмахъазде. ГьетI-гьетIарал гье
лъул нухлул нахъа тараб манзилалъ гIе
мераб лъикIабги квешабги дандчIвана 
дида дунялалъул рокъоб. Гьале гьанибги, 
щаялиго, дида цебе рехун бачIана рикIкIада 
хутIараб мех, дие дунял рагьараб, дир гъасда 
цIа свараб дир ХIахъоб авалалъул гьумер.

Байбихьи Шамхалов МухIамадидасан 
гьабун букIиндал, гьесул цо гьитIинаб 
ракIалдещвеялдасан лъугIизабизе лъикIаб
лъун ккана. ШагIирзабазул иргадулаб 
данделъиялда гьоркьоб лъун букIун буго 
Абакар ТIагьировасул «ГIандадерил ралъад» 
абураб къиса. КIудиял бахIсалрукIун ру
го гьитIинабго хIор кIудияб ралъадалда 
релълъинабизе кинила бегьулеб абун. Ки
назго пикру буссинабун буго ЦIадаса 
ХIамзатиде, гьес щиб абилебилан.

- Дун нужеца чIвазе ккезе ватила, дирго 
ЦIада росу шагьаралда релълъинабурав, - 
илан къокълъизе тун буго гьес гьеб бахIс.

Дие абизе бокьун буго ЦIадаялдаса 
гIемер кIудияб гьечIеб Лъондода росу дие 
шагьарлъун ва жеги ЦIумада мухъалъул 
тахшагьарлъун кканин, ЦIумазде гьеб жеги 
гIагараб ва борхатаб букIиналъ.

БецIаб сордоги хъвалхьун, бачIун 
щвараб рогьел кинигин, расги лъачIого 
ун ратана нижеца гьенир разе хIисабалде 
росун рукIарал гIодоркъоял. Цевего лъалев 
вукIарав гIагарав чиги кколелъул, нигат ккана 
ЦIумада мухъалъул кIудияв АнвархIажи 
Вечедовасухъеги раккизе. КватIичIого, авгус
талда букIине бугеб районалъул юбилеялде 
рачIине къотIигун, нижеца сапар гIебеде 
бухьана.

Цоги сапар кибехун гьабилебин гьи
къани, дун Лъондоде ина. Гьединаб буго дир 
пикру.

      МухIамадрасул ШайхмухIамадов

Дун Лъондоде ина



МагIарулазул аби буго гьу
дуласул хIал лъала къварилъи 
ккедал, гIагаразул хIал лъала 
мискинлъидал, хъизаналъул 
хIал лъала рикIкIалъидал абун.

Гьеб аби  ракIалде щвана  
Дагъистаналъул   мустахIикъав 
учитель,  районалъул жамгIияв 
хIаракатчи МухIамад Канзулаев 
ракIалде щвеялъе    арал гIо
доркъояз волейбол хIаялъул  
рахъалъ турнир тIобитIизе Гьи
гьалъ дандруссарал росуцоязул  
гъунки бихьидал. 

Машгьурал росуцоял ра
кIалде щвеялъе ахирал со
наз МахIачхъалаялда ва 
Гъизляралда гьигьалъдерил 
гIолохъабаз тIоритIулел тадби-
раз   квербакъулеб буго  росдал 
гIолохъаби гъункизаризе, гьел 
гIаммаб пишаялде руссинарун, 
къисматалъ жал рахъ-рахъазде 
рикьун ругониги,  цоцазе ку
мек гьабун, хIалае рахъине, 
цадахъал ишал тIоритIизе, 
хIажалъи ккаралъуб данде 
руссине.

Росуцоял данде гьарулел  
гьединал тадбиразул  аслияв 
гIуцIарухъанлъун ккола Идрис 
ХIамзатхIажиев. 

Гьединал дандчIваязул  
аслияб  масъалалъун ккола 
къисматалъ  рахъ-рахъалде ри
кьун ругел  росдал гIолилал   
цоцада лъай, гIагараб ракьгун 
гьезул  бухьен чIезаби,  гьудул
лъи-вацлъи  щулалъи,   ва гъун
ки ва  цоцае хIалае рати. 

ГIемерисел гьигьалъал 
руго яшав гьабун  росу, район  
ва республика  тун къва
тIир. Гьезда  гьоркьоб  бу

хьен щулалъи мурадалда 
гIемераб хIалтIи гьабула Ид
рисица. Бокьун буго росдал 
г����������������������������I���������������������������олохъабазул���������������� ���������������рахъалъан������ Идри-
сие ва турниралъул спонсорал   
Нурудин Къагьировасе, Са
жид Сажидовасе, АхIмад Гъа
зимухIамадовасе, МухIамад 
Сапиюлаевасе, Элдар Къади
ловасе,   Муса ГIалиевасе, Муса 
МухIамадовасе, МухIамад 
МухIамадовасе ва рикIкIадаб  
Курск шагьаралдаса  турнирал-
де  вачIарав  Аслудин Нажмуди-
новасе.

ГьечIо гьигьалъдерил фут
бол, волейбол  хIазе санагIатал 
шартIал. Исана байбихьизехъин 
буго росулъ  цIияб школа ва  
спорткомплекс базе.  Гьеб  бан 
хадуб рес букIина  турнир 
жеги тIадегIанаб даражаялда 
тIобитIизе. 

Турниралъул хIасилал рачу-

наго кIалъазе вахъарав   Гъизляр  
районалъул Кардоновка росдал 
администрациялъул  бетIер 
МухIамад Багьавдиновас  тур
ниралъул спонсоразе ва гьелъул 
гIуцIарухъан Идрисие гьаруна  
ракIалде щвеялъе сайгъатал.

КIиго къоялъ халатрахъарал 
хIалуцарал къецазулъ тIоце
бесеб бакI ккуна Гъизляр 
районалъул командаялъ, гьел 
мустахIикълъана хьвадулеб ку
бокалъе. КIиабилеб бакIалде 
ккана Гьигьалъдерил тIоцебесеб  
команда,  лъабабилеб бакIалда 
гIей гьабуна  МахIачхъалаялдаса 
командаялъ. Бергьаразе кьуна 
рекъон кколедухъ лъеберазарго, 
къоазарго ва анцIазарго гъурущ   
ва   дипломал.

ТIалхIат ГIабдулбасиров

  Спорт

Гьудуллъи ва вацлъи щулалъи мурадалда

Ст. 151.1 УК РФ предусматривает уго
ловную ответственность за розничную продажу 
алкогольной продукции несовершеннолетним, 
в случае неоднократного совершения данного 
деяния. Так, согласно ч���������������������������. 2 ст. 16 Федерального за-
кона от  22.  11.    1995  № 171-ФЗ  «О государ-
ственном регулировании производства и оборота 

этилового спирта, алкогольной и спиртосодержащей продукции и об ограничении 
потребления (распития) алкогольной продукции» не допускается розничная про-
дажа алкогольной продукции несовершеннолетним. 

В случае возникновения у лица, непосредственно осуществляющего 
отпуск алкогольной продукции несовершеннолетним (продавца), сомнения в 
достижении этим покупателем совершеннолетия продавец вправе потребовать 
у этого покупателя документ, удостоверяющий личность (в том числе документ, 
удостоверяющий личность иностранного гражданина или лица без гражданства в 
Российской Федерации) и позволяющий установить возраст этого покупателя. 

К таким документам в соответствии с приказом Минпромторга РФ от 
15.04.2011 №524 относятся: - паспорт гражданина РФ; - общегражданский 
заграничный паспорт; - временное удостоверение личности гражданина РФ; - 
паспорт моряка (удостоверение личности моряка); - дипломатический паспорт; 
- служебный паспорт; -удостоверение личности военнослужащего или военный 
билет гражданина РФ; - паспорт иностранного гражданина; - вид на жительство 
в Российской Федерации; - разрешение на временное проживание в Российской 
Федерации; - удостоверение беженца; - свидетельство о предоставлении временного 
убежища на территории Российской Федерации. 

В соответствии с примечанием к вышеуказанной статье розничной продажей 
несовершеннолетнему алкогольной продукции, совершенной лицом неоднократно, 
признается розничная продажа несовершеннолетнему алкогольной продукции 
лицом, подвергнутым административному наказанию за аналогичное деяние 
(по ч. 2.1 ст.14.16 КоАП РФ), в период, когда лицо считается подвергнутым 
административному наказанию. 

Согласно ст. 4.6 КоАП РФ лицо, которому назначено административное 
наказание за совершение административного правонарушения, считается 
подвергнутым данному наказанию со дня вступления в законную силу 
постановления о назначении административного наказания до истечения одного 
года со дня окончания исполнения данного постановления. 

Субъективная сторона рассматриваемого преступления характеризуется 
умышленной формой вины (прямой умысел). То есть, виновный осознает, что 
совершает розничную продажу несовершеннолетнему алкогольной продукции 
неоднократно и желает совершить данные действия. Субъект в данном 
случае специальный-лицо, фактически осуществляющее отпуск алкогольной 
продукции несовершеннолетнему (чаще всего продавец, продавец-кассир), ко
торое уже привлекалось в течение обозначенного в ст. 4.6 КоАП РФ периода к 
административной ответственности по ч. 2.1 ст. 14.16 КоАП РФ. 

При это лица, которые непосредственно не осуществляли продажу алкогольной 
продукции несовершеннолетнему, однако способствовали либо подстрекали лицо, 
состоящее с ними в трудовых отношениях, к совершению преступления, подлежат 
ответственности по ст. 151.1 УК РФ со ссылкой на соответствующую часть ст. 33 
УК. 

Преступление считается оконченным с момента продажи несовершеннолетнему 
алкогольной продукции. 

Необходимо также иметь в виду, что под разряд уголовно-наказуемого деяния 
подпадает розничная продажа алкогольной продукции несовершеннолетнему, ее 
оптовая продажа не образует состава анализируемого преступления. Санкции ст. 
151.1 УК РФ предусматривают наказание в виде штрафа и исправительных работ 
с возможным лишением права занимать определенные должности и заниматься 
определенной деятельностью.

Уголовная ответственность 
за продажу алкоголя несовершеннолетним

Лъабго меседил медал-
ги босун тIадруссана ни
лъер гIолохъаби ГIабас
хIажи МухIамадов (61 кг.), 
МухIамадхIабиб КъадимухIа
мадов (74 кг.) ва Камил ГIисаев 
(79 кг.)  23-24 июлалъ Арме-
ниялъул Ванадзор шагьарал-
да Степан Саргсянил призазе 
гIоло тIобитIараб  эркенаб гу-
гариялъул рахъалъ халкъазда 
гьоркьосеб къолоункъабилеб 
турниралда. АнцIго батIияб 
цIайиялда анцIабго меседил ме-
дал Россиялъул тIасабищараб 
командаялъ босана, гьезда 
гьоркьоса ункъо-дагъистанияс.

Гьаниб рехсезе ккола Евро-
паялъул жакъа къоялде вугев 
чемпион Арутунян Арсенида 
тIад ГIабасхIажица ва ахирисел 
секундазда дандиясул мугъги 
цун, Камилица росарал бер-
гьенлъаби.

Баркула гIолохъабазда бер-
гьенлъи, гьарула гьезие щулияб 
сахлъи ва спорталъулъ хадуб-
ккунги бергьенлъаби.

Россиялъулазул     
медалазулъ -

 лъабгояб  
цIумадисезул

Сон МухIамад Шамхаловасул цIаралда бугеб Агъвали библио-
текаялда тIобитIана Дагъистаналъул Конституция кIодо гьабиялда 
хурхун рохалилаб тадбир. Гьенибго гIуцIун букIана «Дагъистан 
Республикаялъул аслияб къанун - Конституция», «ГIагараб ра-
кьалъул тарихалъул тIанчал», «Дир бокьулеб гIагараб ракь» абу-
рал темабазда тIахьазул цебелъейги. 

Тадбиралъул гIахьалчагIазе бицана Дагъистаналъул Конститу-
ция къабул гьабиялъул, гьелъул тарихалъул, гIемермиллатазулаб 
республикаялъул халкъазда гьоркьоб вацлъи-гьудуллъи щулалъи-
ялъул, гьезул рукIа-рахъин цебетIеялъул.  

«Дагъистан Республикаялъул аслияб къанун-Конституция» 
абураб докладгун кIалъазе яхъана райбиблиотекаялъул нухмалъу-
лей ПатIимат ХIасбулаева.

 -Республикаялъул байрам кIодо гьабулаго, нилъеда кIочене 
бегьуларо цолъигун гъункиялъулъ нилъер къуват букIин,  демокра-
тияб жамгIият гIуцIизе ккани,  гражданияб жигараб пикру  бихьи-
забизе ккей,-ян абуна ПатIимат ХIасбулаевалъ.

                                                               ХIалимат АхIмадова

Нилъер ветеранал-
Россиялъул чемпионал

Дагьаб цебе Москва областалъул Дзержинск шагьаралда 
тIобитIана ветераназда гьоркьоб эркенаб гугариялъул рахъалъ Ро
ссиялъул чемпионат. Гьенир гIахьаллъарал нилъер ракьцоял - Лъон-
додаса МухIамад Бадрудинов (88 кг.) ва Агъвалиса ГIабдурашид 
Багьавдинов (100 кг.) рахъана Россиялъул чемпионалъун.

Баркула кIиясдаго бергьенлъи, гьарула щулияб сахлъи, ти-
рилъи ва лебаллъи!
      Сураталда:  (квегIиса квараниде)  ГI. ГIабдурашидов   ва  
 М. Бадрудинов.                                               

 МухIамад    Къасумов

Байрам кIодо гьабуна


